
Efni: Umsögn um tillögu til þingsályktunar um rannsókn á fjárfestingarleið Seðla- 
banka íslands, þskj. 450,331. mál.

Skattrannsóknarstjóra ríkisins hefur borist tölvupóstur frá stjómskipunar- og eftirlitsnefnd 
Alþingis, 8. maí 2016, þar sem óskað er umsagnar um tillögu til þingsályktunar um rannsókn 
á fjárfestingarleið Seðlabanka íslands, þingskjal 450, 331. mál. A f því tilefni er 
stjómskipunar- og eftirlitsnefnd Alþingis látin í té svohljóðandi

u m s ö g n:

Tillagan felur í sér að Alþingi álykti, í samræmi við ákvæði laga um rannsóknamefndir, að 
gerð verði rannsókn á íjárfestingaleið Seðlabanka íslands. Er m.a. lagt upp með að nefndin 
geri grein fyrir „hvort ríkissjóður hafí orðið af skatttekjum vegna þessa og þá hversu stórt 
umfang slíks taps hafi verið“, eins og fram kemur í e-lið 2. mgr. þingsályktunartillögunnar.

I þessu samhengi þykir skattrannsóknarstjóra ríkisins rétt að upplýsa nefndina um að 
embættið hefur óskað eftir og fengið gögn og upplýsingar frá Seðlabanka íslands um þá aðila 
sem nýttu sér nefnda íjárfestingaleið. Kann greining og frekari úrvinnsla þeirra gagna eftir 
atvikum að leiða til frekari aðgerða af hálfu embættis skattrannsóknarstjóra, vakni granur um 
skattundanskot í tengslum við nefnda leið.

